
Annotatsiya. Maqolada Sarept xantali (Brassica juncea L.) ning “Gorlinka” 

va “Yunona” navlari urug‘larining laboratoriya sharoitidagi unuvchanligiga ekish 

oldidan biopreparatlar bilan ishlov berishning ta’siriga oid ma’lumotlar keltirilgan. 

Sarept xantali (Brassica juncea L.) navlari urug‘larini laboratoriya sharoitidagi 

unuvchanligi bo‘yicha yuqori ko‘rsatkichlar Yer malhami bioo‘g‘itini urug‘ga 

ekish oldidan 1,5 l/t, Isabion va Green Amin 27 bioo‘g‘itlarini ekish oldidan 

urug‘ga 1,0 l/t me’yorlarda qo‘llanilgan variantlarda kuzatilib, Gorlinka navida 

qo‘llanilgan bioo‘g‘itlarga mos ravishda 98,2; 98,7; 98,5 foiz, Yunona navida esa 

99,0; 99,7; 99,2 foizni tashkil etganligi aniqlangan. Urug‘larga ekish oldidan suv 

bilan ishlov berilgan nazorat variantlarida esa unuvchanlik Gorlinka navida 91,2 

foiz, Yunona navida 91,7 foizni tashkil etgan. 

Abstract. The article presents data on the effect of pre-sowing treatment 

with biological preparations on the laboratory germination of seeds of the Sarep ta 

mustard (Brassica juncea L.) cultivars ‘Gorlinka’ and ‘Yunona’. The highest 

laboratory germination percentages were observed when Yer Malhami biofertilizer 

was applied as a pre-sowing seed treatment at 1.5 L/t and when Isabion and Green 

Amin 27 biofertilizers were applied at 1.0 L/t. For the Gorlinka cultivar, 

germination reached 98.2%, 98.7%, and 98.5%, respectively, while for the Yunona 

cultivar the corresponding values were 99.0%, 99.7%, and 99.2%. In the control 

treatments, in which seeds were treated with water before sowing, germination was 

91.2% for Gorlinka and 91.7% for Yunona. 

Kalit so‘zlar. Sarept xantali (Brassica juncea L.) navlari, urug‘, 

unuvchanlik, Gorlinka, Yunona, biopreparat, Yer malhami, Isabion, Green Amin 

27, me’yor. 

Keywords: Sarepta mustard (Brassica juncea L.) cultivars, seed, 

germination, Gorlinka, Yunona, biological preparation, Yer Malhami, Isabion, 

Green Amin 27, application rate. 

Kirish. Ma’lumki, qishloq xo‘jalik ekinlarida biologik faol moddalarni 

qo‘llanilishi atrof muhitning noqulay sharoitlariga chidamliligini oshirib, turli 

kasallik va zararkunandalarning o‘simlik organlariga salbiy ta’siridan yaxshi 

himoya qiladi hamda o‘simliklarni o‘sishi va rivojlanishiga ijobiy ta’sir ko‘rsatadi. 

Shu bilan birga biologik faol moddalardan foydalanish, ayrim hollarda mineral 

o‘g‘itlar, pestitsidlar miqdorini kamaytirib, mahsulot sifatini yaxshilashga hizmat 

qiladi [5]. 

Muammoning o‘rganilganlik darajasi. Qishloq xo‘jaligi ekinlarini barglari 

orqali oziqlantirishga mo‘ljallangan yangi mikro suvo‘tlar asosida tayyorlangan 

“Serhosil” biopreparati insonlar, hayvonlar, tuproqdagi tirik organizmlarga 

mutlaqo zararsiz bo‘lib, o‘simliklarga vegetatsiya davrida 2-3 marta sep ilganda 

mineral o‘g‘itlardan foydalanishni 25-30%ga kamaytirishi ta’kidlangan [2]. 

Stimulyatorlar donli, moyli, dukkakli ekinlarni past yoki yuqori harorat, 

ortiqcha suv tanqisligi hamda qurg‘oqchilik kabi stress holatga chidamliligini 

oshiradi [4, 6]. 

So‘nggi yillarda qishloq xo‘jalik ekinlari hosildorligini oshirish va 

muhitning noqulay ekologik sharoitlariga moslashishini ta’minlash maqsadida 

o‘simliklar yangi avlod biologik faol modda Gmelin (gul barglari qayta ishlangan 

mahsulotlari) bilan ishlov berilmoqda. Mazkur preparat ekologik xavfsiz 

o‘stiruvchi modda bo‘lib ko‘plab fiziologik faollikka ega [7]. 

Qishloq xo‘jaligi ishlab chiqarishida ekinlar hosilini miqdor va sifatini 

oshiruvchi vosita sifatida o‘simlik o‘sishini boshqaruvchi bioregulyatorlardan 

foydalaniladi, chunki bu moddalar o‘simliklarga qo‘llanilganda ularni hayotiy va 

fiziologik – bioximiyaviy shakllanish jarayonlarini o‘zgarishiga, saxaroza 

miqdorini oshishiga, hosilni erta yetilishiga yordam beradi [8, 10]. 

Tadqiqot o‘tkazish sharoiti va uslublari. Tadqiqotlarimiz 2026 yilda 

laboratoriya sharoitida olib borilib, sarept xantali (Brassica juncea L.) ning 

“Gorlinka” va “Yunona” navlari urug‘lariga ekish oldidan Yer malhami 

biopreparatini 1,0; 1,5; 2,0 l/t,  Isabion va Green Amin 27 biop reparatlarini 0,5; 

1,0; 1,5 l/t me’yorlarda ishlov berilib, laboratoriya sharoitidagi unib chiqish 

quvvati va unuvchanliklari aniqlandi. Har bir tajriba variantida petri likopchasiga 

100 donadan urug‘, to‘rt takrorlanishda ekildi hamda nazorat variantida suv bilan 

ishlov berildi.  

Tadqiqotlar dala va laboratoriya sharoitlarida olib borilib, bunda dala 

tajribalarini joylashtirish, hisoblashlar va kuzatuvlar “Dala tajribalarini o‘tkazish 

uslublari”, o‘simliklardagi tahlillar “Metodika gosudarstvennogo sortoispitaniya  

selskoxozyaystvennix kultur” uslubiy qo‘llanmalari asosida olib borilgan [1, 9]. 

Tadqiqot natijalari. Xantal urug‘i tez unib chiqadigan va maysalari tez 

shakllanadigan o‘simliklar guruhiga kiradi. Urug‘lari qanchalik yirik bo‘lsa, unib 

chiqish yenergiyasi shunchalik yuqori bo‘ladi [3, 4]. 

Tadqiqotlarimizda xantalning “Gorlinka” va “Yunona” navlari urug‘larini 

laboratoriya sharoitidagi unuvchanligiga biologik faol moddalar qo‘llashning ta’sir  

etganligi aniqlandi. 

Ta’kidlash joizki, tadqiqotimizda xantalning “Gorlinka” va “Yunona” 

navlari urug‘larini unib chiqish quvvati ekilgandan so‘ng uchinchi kuni, 

unuvchanligi esa beshinchi kunida aniqlandi.  

Kuzatuv natijalariga ko‘ra, xantal navlari urug‘larini laboratoriya 

sharoitidagi unib chiqish quvvati bo‘yicha yuqori ko‘rsatkichlar barcha navlarda 

gektariga Yer malhami bioo‘g‘itini urug‘ga ekish oldidan 1,5 l/t, Isabion va Green 

Amin 27 bioo‘g‘itlarini ekish oldidan urug‘ga 1,0 l/t me’yorlarda qo‘llanilgan 

variantlarda kuzatilib, Gorlinka navida qo‘llanilgan bioo‘g‘it larga  mos ravishda 

70,7; 72,0; 71,7 foiz, Yunona navida esa 71,0; 72,5; 72,2 foizni tashkil etganligi 

aniqlandi. Urug‘larga ekish oldidan suv bilan ishlov berilgan nazorat variantlarida 

unib chiqish quvvati Gorlinka navida 66,2 foiz, Yunona navida esa 67,0 foizni 

tashkil etdi (1-jadval). 

Yer malhami biopreparatini urug‘ga ekish oldidan 1,0 l/t, Isabion va Green 

Amin 27 biopreparatlarini ekish oldidan urug‘ga 0,5 l/t me’yorlarda ishlov berilgan 

variantlarda Gorlinka navida qo‘llanilgan biopreparatlarga mos ravishda 68,5; 

69,2; 69,0 foiz, Yunona navida esa 69,2; 69,7; 69,6 foizni tashkil etdi.  

Tadqiqotlarimizda Yer malhami biopreparatini urug‘ga ekish oldidan 2,0 l/t , 

Isabion va Green Amin 27 biopreparatlarini 1,5 l/t me’yorlarda qo‘llanilgan 

variantlarda unib chiqish quvvati Gorlinka navida 69,5; 71,5; 70,5 foiz, Yunona 

navida esa 70,5; 71,7; 71,5 foizni tashkil etganligi aniqlandi. 

Xantal navlari urug‘larini laboratoriya sharoitidagi unuvchanligi bo‘yicha 

ham yuqori ko‘rsatkichlar Yer malhami bioo‘g‘itini urug‘ga ekish oldidan 1,5 l/t , 

Isabion va Green Amin 27 bioo‘g‘itlarini ekish oldidan urug‘ga 1,0 l/t me’yorlarda 

qo‘llanilgan variantlarda kuzatilib, Gorlinka navida qo‘llanilgan bioo‘g‘itlarga mos 

ravishda 98,2; 98,7; 98,5 foiz, Yunona navida esa 99,0; 99,7; 99,2 foizni tashkil 

etganligi aniqlandi. Urug‘larga ekish oldidan suv bilan ishlov berilgan nazorat 

variantlarida unuvchanlik Gorlinka navida 91,2 foiz, Yunona navida esa 91,7 

foizni tashkil etdi. 

1-jadval 

Sarept xantali (Brassica juncea L.) navlari urug‘larining laboratoriya sharoitidagi 

unuvchanligiga biopreparatlar qo‘llashning ta’siri, % (2026 y) 

№ 

var. 

Sarept xantali 

(Brassica 

juncea L.) 

Biopreparat 

nomi 

Urug‘ga 

ishlov berish 

me’yori, l/t 

Unib 

chiqish 

quvvati 

Unuvchanlik 

navlari 

1 

Gorlinka 

Nazorat 

Suv bilan 

ishlov 

berilgan 

66,2 91,2 

2 Yer malhami 1,0 68,5 96,5 

3 Yer malhami 1,5 70,7 98,2 

4 Yer malhami 2,0 69,5 97,7 

5 Isabion 0,5 69,2 97,0 

6 Isabion 1,0 72,0 98,7 

7 Isabion 1,5 71,5 98,0 

8 
Green Amin 

27 
0,5 69,0 96,7 

9 
Green Amin 

27 
1,0 71,7 98,5 

10 
Green Amin 

27 
1,5 70,5 98,0 

11 

Yunona  

Nazorat 

Suv bilan 

ishlov 

berilgan 

67,0 91,7 

12 Yer malhami 1,0 69,2 97,5 

13 Yer malhami 1,5 71,0 99,0 

14 Yer malhami 2,0 70,5 98,0 

15 Isabion 0,5 69,7 98,2 

16 Isabion 1,0 72,5 99,7 

17 Isabion 1,5 71,7 98,5 

18 
Green Amin 

27 
0,5 69,6 97,7 

19 Green Amin 1,0 72,2 99,2 

27 

20 
Green Amin 

27 
1,5 71,5 98,2 

 

Yer malhami biopreparatini urug‘ga ekish oldidan 1,0 l/t, Isabion va Green 

Amin 27 biopreparatlarini ekish oldidan urug‘ga 0,5 l/t me’yorlarda ishlov berilgan 

variantlarda Gorlinka navida qo‘llanilgan biopreparatlarga mos ravishda 

urug‘larning laboratoriya sharoitidagi unuvchanligi 96,5; 97,0; 96,7 foiz, Yunona 

navida esa 97,5; 98,2; 97,7 foizni tashkil etdi.  

Tadqiqotlarimizda Yer malhami biopreparatini urug‘ga ekish oldidan 2,0 l/t , 

Isabion va Green Amin 27 biopreparatlarini 1,5 l/t me’yorlarda qo‘llanilgan 

variantlarda urug‘larni laboratoriya sharoitidagi unuvchanligi Gorlinka navida 

97,7; 98,0; 98,0 foiz, Yunona navida esa 98,0; 98,5; 98,2 foizni tashkil etganligi 

aniqlandi. 

Xulosa. Yuqorida keltirilgan ma’lumotlarga asoslanigan holda xulosa qilish 

mumkinki, sarept xantali (Brassica juncea L.) navlari urug‘larining laboratoriya 

sharoitidagi unib chiqish quvvati va unuvchanliklariga ekish oldidan biopreparatlar 

bilan ishlov berish ijobiy ta’sir ko‘rsatib, unib chiqish quvvatini Gorlinka navida 

2,3-5,8 foizga, Yunona navida 2,2-5,5 foizga, unuvchanligini esa Gorlinka navida 

5,3-7,5 foizga, Yunona navida 5,8-8,0 foizgacha yuqori bo‘lishini ta’minladi. 

